
Á Á nakṣatramālāstabakaḥ pañcadaśaḥ Á Á
ānandamaindirāḥ kuryurapāṅgā yatprasaṅgataḥ Á
aśvinīhastisaṃpannā sampadujjṛmbhatē nṛṇām Á Á 15.1 Á Á

bhagavati sudhābdhikanyē
bhavatīṃ bhūṣṇuḥ prapadyē’ham Á

paramābharaṇībhūtāṃ
bhujāntarē bhōgiśailēndōḥ Á Á 15.2 Á Á

nijaśirasi nidadhaduccaiḥ
sampanmayyāstavāmba sōdaryam Á

api sakalavibhavadāyī hā
vastrībhūtakṛttikō bhikṣuḥ Á Á 15.3 Á Á

tāmasahyabhavatāpaśāntayē
staumi tāmarasavāsinīmaham Á

varṇayanti yadapāṅgamālikāṃ
vāsudēvanilayādhirōhiṇīm Á Á 15.4 Á Á

tava sudhāṃśujayābhimukhaṃ mukhaṃ
mṛgaśirōmaṇidarpamuṣau dṛśau Á

vighaṭakaṃ ca vapustaṭidunnatēḥ
bhuvanamātaratō na tavōpamā Á Á 15.5 Á Á

varuṇālayēndratanayē karuṇārdrāḥ
tava lōkamāturavalōkaviśēṣāḥ Á

paritanyamānaduritaṃ satataṃ mām
adhunā punantu madhunāśanakāntē Á Á 15.6 Á Á

śāpēna rōṣaṇamunēḥ śamitaprabhāvaḥ
dēvōttamō madhujitō dayitē viṣaṇṇaḥ Á

tanvaṃstava stavavacaḥ stabakaiḥ saparyāṃ
sthānē virājati punarvasurudrasēvyē Á Á 15.7 Á Á

nigamakathitamāyurnistulārōgyabhāgyaṃ
niravadhikavibhūtiṃ nityahṛdyāṃ ca vidyām Á

bhagavati guṇapūrtiṃ bhāsamānāṃ ca kīrtiṃ
baliripupadabhaktiṃ bhējuṣāṃ puṣyasi tvam Á Á 15.8 Á Á

śēṣācalādhīśāṅgakāślēṣācalā mōdōnnatiḥ
saiṣā bhavōnmēṣābdhi saṃśōṣāvahā viśvaprasūḥ Á

tōṣāya naḥ kalpēta durdōṣāpahā yasyāḥ padaṃ
bhāṣāśacīmukhyadyusadyōṣā śirōbhūṣāyatē Á Á 15.9 Á Á

ihōpāstē yastē caraṇakamaladvandvamamalaṃ
sa pūjyaḥ svārājyaṃ janani kalayiṣyannavikalam Á

maghōnaḥ sāmrājyaṃ madanamathanasyāpi vibhavaṃ
tṛṇaprāyaṃ prāyō gaṇayati padaṃ drauhiṇamapi Á Á 15.10 Á Á

āryasēvitamakṣayaṃ phalamiṣṭamāryamatārakaṃ
yatkṣaṇēna nijēkṣaṇēna mudā dadāti sanātanam Á

tat taṭitsamadhāma maṅgalanāma tāmarasālayaṃ
pālayatvimamānamatsurayauvataṃ paradaivatam Á Á 15.11 Á Á

ēkēnāñjalinaiva kañjanilayē sarvārthamurvītalē
sandāyātha mukundamandiragatiṃ saṃtanvatīṃ tvāṃ vinā Á

mā raṃstāticalē khalē nṛpakulē vāguttarā phalgunī -
tyāśāsē’hamaharniśaṃ taditaradyācāmi nō jātucit Á Á 15.12 Á Á

kṣipatu kṣipramanalpamapratihatastāpatrayaṃ māmakaṃ
bhavadāvāgnibhayāvahastava kṛpāvīkṣāsudhānirjharaḥ Á

vyadhayan sādhukadambamamba vihitaprauḍhāgamavyāhatiḥ
śaśinaḥ sōdari hānidāghavibhavaḥ śāntiṃ yatō

vindati Á Á 15.13 Á Á

lōkē pākārimēkē viracitayajana -
śrēṇayaḥ prīṇayantē

kēcit trāsāpanuttyai vidadhati nṛharē -
ryōgivaryāḥ saparyām Á

anyē pāthōdhikanyē haraparicaraṇaṃ
kurvatē sarvadēha

tvāmēvāmēyarūpāṃ manasi vayamamī
sarvadā bhāvayāmaḥ Á Á 15.14 Á Á

mayi sarvāpakṛtikṣamē’pi kalayasvātīva śītāṃ dayāṃ
harikāntē bhuvanōpakāraniratēṣvanyēṣu dhanyēṣviva Á

panasāmrādimahīruhēṣu dadatī bhūrīṇi vārīṇi sā
viṣavṛkṣē’pi muhuḥ pravarṣati na kiṃ viśvāmba kādam -

binī Á Á 15.15 Á Á

pūrṇaṃ varṇayituṃ tavāmba nigamā na prābhavan prābhavaṃ
yasyāḥ svargaṇikā mudaṃ vidadhatē dāsyēna lāsyēna ca Á

vāṇī sā ca viśākhadantimukhayōrmātā’pi jātādarē
dhanyē cāmaravījanaṃ racayatē dhattē kalācīṃ śacī Á Á 15.16 Á Á

bahutaramanūrādhārayatā mukhairakhilaśrutīḥ
naḻinajanuṣā nirmātumahō yadamba na śakyatē Á

kathamiha tava stōtrē kavayaḥ svayaṃ vayamindirē
jagati śiśavō’śakyārthakṛtō’tha vā jananīmudē Á Á 15.17 Á Á

trasyattātābhihitavacanatrāṇadharmāya sītē
jyēṣṭhaikārhaṃ raghuparibṛḍhē rājyamutsṛjya yātē Á

viśvaṃ trātuṃ tvamanucalitā vīramēnaṃ hi nō cēt
kasmādbhasmībhavatu jagatāṃ kaṇṭakaḥ paṅkti -

kaṇṭhaḥ Á Á 15.18 Á Á

dviṣaccamūlayēcchayā tavāṅghripadmamindirē
sphuratsarōjamandirē surāḥ purā vavandirē Á

tadēva saṃpadē vayaṃ nirāpadē tamōbhidē
bhajāmahē bhujāyugīyujā natēna maulinā Á Á 15.19 Á Á

kalitaniyamapūrvāṣāḍhakāṣāyacēlā
yatasakalahṛṣīkā yadyatīndrā viśanti Á

tadapi bhajati dhāma nyasya bhāraṃ tvadaṅghrau
mama janani nṛpāśō mādṛśō bāliśō’pi Á Á 15.20 Á Á

sārāpadānaśatamōditaviśvadēva -
tārāpatisthamapi bhānusutēna rājyam Á

tvatprāptikāryasahakārigiraiva labdhaṃ
kāryōdyamō’pi mahatāṃ kamalē śivāya Á Á 15.21 Á Á

duritaṃ viṣahya nikhilaṃ dayānidhē
paripātvakiñcanajanaṃ bhavāniti Á

jagadudbhavādiniratasya śārṅgiṇaḥ
śravaṇē’bhidhēhi rahasi svayaṃ ramē Á Á 15.22 Á Á

aśaktō’smi duḥsādhaniṣṭhāsahasrē -
ṣvahaṃ karmabōdhādyupāyāntarēṣu Á

atastāvakīnē suradrōranūnē
padē lōkamātaḥ prapadyē’tibhītaḥ Á Á 15.23 Á Á

tvatparigrahajuṣaṃ dviṣan ramē
kṣīyatē bahusahāyavānapi Á

tannidarśanamapāstavārijaḥ
candramāḥ śatabhiṣaṅniṣēvitaḥ Á Á 15.24 Á Á

bhagavati yasya bhavadguṇa -
kīrtanakaṃ prōṣṭhapadamāsyam Á

bhavati hi jagati gatista -
ccaraṇāmbujarēṇurasmākam Á Á 15.25 Á Á

tvatpadamaravindagṛhē
vandantē hanta jantavō bhuvi yē Á

bhuvanōttarabhādrapada
kṣuṇṇamamīṣāṃ gṛhadvāram Á Á 15.26 Á Á

śiśirē’vatīrya sindhau
sākaṃ śītāṃśunā padmē Á

karuṇārdrē kāntahṛdi
sthāsnurmuṣṇāsi tāpaṃ mē Á Á 15.27 Á Á

saṃgrathya citraiḥ padaratnakhaṇḍaiḥ
samarpitā dāsyajuṣā mayaiṣā Á

nakṣatramālā nadarājakanyē
hṛdyā tvadīyē hṛdayē cakāstu Á Á 15.28 Á Á

Á Á iti śrīmadvēṅkaṭādhvariviracitē śrīlakṣmīsahasrē

nakṣatramālā stabakaḥ pañcadaśaḥ Á Á

